
ОКЪУУ

СУББОТНИК

Бу кюнледе Москва шахарны ВДНХ-сында «Гюлле-

ни халкъла аралы кёрмючю-2014» болгъанды. 3500 

квадрат метрден аслам жерни алгъан павильонда 

дунияны жыйырма беш къыралындан эмда Россей 

Федерацияны кёп регионларындан келечиле келип, 

кеслерини айбат битимлерин кёргюзте эдиле. 

Бизни республикадан да анга Холамханланы 

Хамитни жашы Залим башчылыкъ этген «Декора-

тивные культуры» предприятие да къатышханды 

эмда тёрт номинацияда алтын майдалгъа  тийишли 

болгъанды.

- Биз шинжили назыланы бла туяланы бир ненча 

тюрлюсюн элтген эдик, - дейди предприятияны баш 

агроному Мая Бердова. - Бизге анда бир талай жыл-

ны ичинде  сизни республикадан кёрмючге къатыш-

магъандыла, быйыл келгенигиз бла бийик даражалы 

саугъагъа тийишли болгъансыз, дегендиле. Кёксюл 

назыларыбызгъа, башха продукциябызгъа да сурам 

бек уллу эди. Алтын майдалгъа да  «Продукцияны 

бек иги качествосу» деген номинацияда тийишли 

болгъанбыз.

Республиканы, Нальчик шахарны, Билимни кюн-

лерини аллында аллай  саугъаны алыу бютюнда 

хычыуунду, уллу ёхтемликди.

ХОЛАЛАНЫ Марзият.
СУРАТДА: Холамханланы Залим бла Римма Бердо-

ва халкъла аралы кёрмючде тийишли болгъан алтын 
майдаллары бла.

КъМР-ни Правитель-
ствосуну кезиулю жый-
ылыуунда РФ-ни Прези-
дентини 2012 жылда май  
указлары Къабарты-Мал-
къарда къалай толтурул-
гъанлары сюзюлген эди. 

Премьер-министрни биринчи 

орунбасары Юрий Альтудов 

билдиргенича, алгъаракълада 

республикада энчи комиссия 

болгъанды. Аны келечилери би-

теу шахарлада бла районлада 

тинтиу ишле бардыргъандыла.  

Аланы эсеплери ызы бла пол-

предде кенгешде сюзюлген-

диле.

Республикагъа этилген эсгер-

тиулени асламы къурулуш бла 

байламлыдыла. Министр Аслан 

Тутуков билдиргенича,  аладан 

биринде сёз сабий садланы са-

лыуну юсюнден баргъанды. Бю-

гюнлюкде республикада жети 

аллай учреждение ишленеди, 

аладан тёртюсюн быйыл хайыр-

ланыргъа берирге тийишлиди. 

Бабугентдеги битдирилгенди, 

Май указла къалай толтуруладыла
алай комиссияны келечилери 

аны качествосуна тырман эт-

гендиле. «Ала айтхан затланы 

декабрьге дери кетерликбиз», 

- дегенди министр.

Кёп сабийли юйюрлеге жашау 

журт ишлетирге жер юлюшлени 

хакъсыз бериу жаны бла про-

грамма акъыртын толтурулгъа-

ны да белгиленнгенди. Аслан 

Мурзабекович билдиргенича, 

республикада аллай 16 мингден 

аслам юйюр барды, аладан 

беш минги, жер юлюшле алып, 

юй сюерге сюйгенлерин бил-

диргендиле. Алай бюгюнлюкде 

жаланда 107 юлюш бёлюннген-

ди, ол санда быйылны биринчи 

жарымында  56-сы.

Комиссияны келечилери жа-

шаргъа къоркъуулу мекямладан 

адамланы кёчюрюу программа 

да тийишлисича толтурулмагъ-

анын эсгертгендиле. Тозурагъ-

ан юйледен кёчюрюлгенлеге 

деп Нальчикде Атажукин эмда 

Профсоюзная орамлада иш-

леннген журтла бюгюннге дери 

да бош тургъанларына тырман 

этилгенди. Болсада, министрни 

айтханына кёре, алада 105 фа-

тар юлешиннгенди, документле 

регистрация палатагъа берилип 

турадыла. 

Сёз Уллу Ата журт урушну 

ветеранларын жашау журтла 

бла жалчытыуну юсюнден да 

баргъанды. Бу программаны 

толтуруугъа 26,7 миллион сом 

бёлюннген эди федеральный 

бюджетден. 28 адамгъа фатар 

алыргъа сертификатла берил-

ген эдиле, алай аладан жалан-

да бешиси хайырланнганды. 

22 миллионну федеральный 

арагъа къайтарыргъа тюшген-

ди. Бюгюнлюкде уа аны артха 

алыу жаны бла жумушла тол-

туруладыла. Ол санда РФ-ни 

премьер-министри Дмитрий 

Медведевге тилек этилгенди.

Юрий Альтудов бу вопросну 

магъаналылыгъын чертген-

ди. «Комиссия биз акъырын 

ишлегенибизни белгилегенди. 

Программаланы толтурмай 

къояргъа ахырда жарарыкъ 

тюйюлдю», - дегенди ол.

КъМР-ни Жер халла эмда 

ырысхы жаны бла къырал коми-

тетини башчысы Анна Тонконог 

да сёлешгенди. Ол таматалыкъ 

этген ведомствогъа да кёп са-

бийли юйюрлеге жашау журтла 

ишлетирча жер юлюшле берил-

мегенине тырман этилгенди.  

Анна Владимировна айтханыча, 

бу иш жерни бир категория-

дан башхасына кёчюрюу бла 

байламлыды. Арт жыллада эл 

мюлкге жараулу 298 гектар жер 

эллеге бла шахарлагъа жашау 

журтла ишлерге берилгенди. 

Алай бла 2012 жылда  - 21, 2013 

жылда - 31, быйылны биринчи 

жарымында уа 56 кёп сабийли 

юйюр хакъсыз жер юлюш къоллу 

болгъандыла. Программа акъ-

ыртын толтурулгъаныны сылта-

уун а докладчы инфраструктура, 

инженер коммуникацияла бол-

магъанларында кёргенди.  

Юрий Альтудов указла толту-

рулургъа кереклисин жангыдан 

белгилегенди эмда сентябрьде, 

бу темагъа жораланып, уллу кен-

геш боллугъун айтханды.      

ТИКАЛАНЫ Фатима. 

Назыларына - алтын майдал      

Дунияны бийикге секириуден 

чемпиону, Къабарты-Малкъар-

дан Мария Кучина Цюрихде арт 

бир ненча кюнню ичинде бир 

бири ызындан юч хорлам бол-

дургъанды. «Бриллиант лиганы» 

Стокгольмда бардырылгъан 

кесегинде жетишиминден сора, 

21-жыллыкъ спортчу Польша-

да да Lotto Kamila Skolivwska 

Memorial деген бешинчи тур-

нирде, 1.97 метр бийикликге 

секирип, барысын да озгъанды. 

Биринчи сентябрьден башлап 2015 жылны биринчи жа-Биринчи сентябрьден башлап 2015 жылны биринчи жа-
рымына жазылыу кампания башланнганды.рымына жазылыу кампания башланнганды.
Сиз «Заман» газетге связьны къайсы почта бёлюмюнде да Сиз «Заман» газетге связьны къайсы почта бёлюмюнде да 

жазылыргъа боллукъсуз. Бу магъаналы жумушну узакъгъа жазылыргъа боллукъсуз. Бу магъаналы жумушну узакъгъа 
созмагъыз!созмагъыз!

Жетишим

Мария Кучинаны - бир бири ызындан юч хорламы
Бирси кюн ингирликде уа Мария, 

Цюрихде «Бриллиант лигада» ке-

сини рекордун къайтарып, 2 метр 

бийикликге секирип, финалгъа 

хорлам бла чыкъгъанды.

Шёндюгю жетишим КъМР-ден 

спортчу къызгъа битеулю зачёт-

да да хорларгъа болушханды. 

Алайды да, Кучина быйыл «Брил-

лиант лиганы» юч кезиуюнде да 

алчы жерлеге чыкъгъанды. Ары 

дери уа ол Ослода бла Сток-

гольмда болгъан турнирледе 

онглагъанды, августда Европа-

ны чемпионатында уа кюмюш 

майдалгъа тийишли болгъанды.

Бюгюнлюкде Мария Кучи-

на тиширыуланы араларында 

бийикге секириуден AllAthletics 

дуния рейтингни биринчи тиз-

гининдеди.

Светлана ГАУНОВА.

КъМР-ни Спорт министерство-

суну пресс-службасы.

Украинадан келген 62 мингден 

аслам сабий ата-аналары бла 

бирге Россейни жеринде жашау 

журтла алгъандыла, россейли 

школлагъа эм школгъа дери 

окъуу учреждениялагъа жазыл-

гъандыла. Къыралыбызгъа битеу 

да 100 минг сабий келгенди. 

Бу тарихле Дмитрий Медведев 

регионланы жангы окъуу жыл-

гъа хазырлыкъларына жоралап 

бардыргъан селектор кенгешде 

айтылгъандыла.

Болсада бу кёрюмдюле кюн 

сайын иги кесекге тюрленеди-

ле. «Украинадан 150 минг сабий 

Россейли школлагъа 62 минг 
украинли  сабий алыннганды

келгенди», - деп чертгенди билим 

бериу эм илму  министр Дмитрий 

Ливанов.

Официальный тарихлеге кёре, 

Россейни билим бериу учреж-

денияларына 62,2 минг сабий 

алыннганды, аладан 10 минг сад-

лагъа, 50 минги уа школлагъа.

- Биз дагъыда Украинадан 

2,5 минг жаш адамны вузлагъа  

алыргъа деп белгилеп турабыз, 

- дегенди Билим бериу эм илму 

министерствону башчысы. - 

Андан сора да, резервистлени 

араларында 4 минг жер украин-

лилеге берилликди.

Бу арт 5 жылда авариялы 

халда болгъан школланы саны, 

2009 жыл бла тенглешдиргенде, 

2 кереге жууукъгъа азайгъанды, 

жангыртылгъан школла уа 1 

мингден артыкъдыла, деп чер-

тилгенди ол кенгешде. Быйыл 

хайырланылыргъа 55 жангы 

школ берилгенди.

1-чи сентябрьде россейли 

школланы 43 минги озгъан жыл-

дагъындан эсе артыкъ кесле-

рини эшиклерин ачарыкъдыла. 

Биринчи классха 600 минг са-

бий барлыкъды. Ол былтырдан 

эсе асламды. 25 минг сабий 

биринчи классха жюрюрюкдю. 

Ала Кърымда эм Севастополь-

да жашагъанладыла, дегенди 

Ливанов.

Андан сора да, 450 жангы сад 

ишленнгенди, ол а Россейни 29 

субъектинде очередьни къурут-

ханды. Алай 8 регионда аллай 

кёрюмдю алыкъа 80 процентден 

азды. Жерле жетмей тургъан ба-

лала 300 минг боладыла. Быллай 

борч барды - ол кемчилик 2016 

жылгъа кетерилирге  керекди.

Владимир КУЗЬМИН.

«Российская газета Неделя»

Бахсан районда, 2600 адам 
къатышып, «Зелёная Россия» 
деген Битеуроссей  экология  суб-
ботник бардырылгъанды. Акци-
яны чегинде элчиле орамларын 
юй багушдан тазалагъандыла. 
Энчи эс организацияла жууа-
плы болгъан суу жагъалагъа, 

Элле кир-кипчикден 
тазаланнгандыла

агъач тийрелеге бёлюннген-
ди. Эсеплеге кёре, 250 тонна 
кир-кипчик кетерилгенди, деп 
билдиргендиле бизге районну 
пресс-службасындан. 

Аны баш специалисти Заур 
Шебзухов, быллай мероприя-
тияла бюгюнлюкде бек керекли 

болгъанларын белгилеп, адамла 
барысы да бир акъылгъа ке-
лип, жашагъан эллерине сакъ 
кёзден къарасала, тёгерекдеги 
къудуретни тазалай сакъларгъа 
боллугъун  да чертгенди.

Бизни корр.

Къонакъланы 
саны азаймайды

«Курорт Эльбрус» акцио-

нер обществону канат жол-

ларыны абонементлери 25 

процентге учуз болгъандыла. 

Энди аланы  ишчи кюнледе 

400 сомгъа,  байрам бла 

солуу кюнледе уа 500 сом-

гъа алыргъа  онг барды. 

Ол акцияны башланнганы-

ны юсюнден буйрукъгъа 

ОАО «Курорт Эльбрусну» 

генеральный директору эм 

КъМР-ни Тау-лыжа спортдан 

бла сноуборддан федераци-

ясыны президенти Беккала-

ны Хыйса  къол салгъанды.

Бу жайда Приэльбурсиягъа 

мингден аслам турист кел-

генди. Алай бла отпускланы 

кезиую  бошалгъанлыкъгъа, 

солургъа сюйгенле азаймай-

дыла. Ётген ыйыкъда окъуна 

анда алты мингнге жууукъ 

адам  солугъанды.

Кюнню халы иги болгъаны 

себепли Бахсан ауузунда та-

бийгъатны ариулугъуна тий-

ишлисича багъа бичерчады. 

Элбрус башында кёк чууакъ-

ды. Азау талада уа хауа 25 

градусха дери жылыннганды, 

женгил аязчыкъ да урады. 

Канат жолла низамгъа кёре 

ишлейдиле, бузукълукълары 

жокъду. 

ОАО «Курорт Эльбрус» 
канат жолланы 

пресс-службасы.

Акция

Тамбла «Газпром газораспре-
деление Нальчик» ОАО юйлени 
ичлеринде газ оборудование бла 
байламлы службаны слесарь-
ларыны араларында республи-
калы конкурс бардырады. Ала 
«Усталыгъына кёре айырмалы» 
деген атха тийишли болур ючюн 
эриширикдиле. 

Конкурсха ачыкъ акционер 
обществону 11 филиалыны спе-
циалистлери къатышырыкъдыла. 
Ол ишчи усталыкъланы даража-
ларын кётюрюр, газ оборудова-
ниягъа ремонт этиу, халкъны 
газ бла байламлы жумушларын 
тамамлау жаны бла билимни 

КОНКУРС

Бек иги слесарь сайланырыкъды
ёсдюрюр эмда ишни качествосун 
игилендирир муратда бардыры-
лады.

-Андан сора да, ол бизге газ 
оборудование бла байламлы 
службада ишлеген слесарьланы 
профессионал усталыкълары 
не халда болгъанын билирге онг 
берликди,-дегенди «Газпром 
распределение Нальчик» ОАО-
ну толтуруучу директору Ислам 
Тугов.- Газ бёлюмню жетишимли 
ишлеую ма аланы хунерликлери-
не кёреди. Бизге сайлау этерге 
бек къыйын боллугъуна ишек-
сизме. Нек дегенде бек игилени 
араларында сайлау этген  алай 

тынч тюйюлдю.
«Усталыгъына кёре айырма-

лы» конкурс экиге бёлюнюп 
бардырыллыкъды: теориядан 
экзамен боллукъду эмда ишлеп 
тургъан газ оборудованияны-
плитаны, сууну эмда юйню 
жылытыучу приборланы - тин-
тип, бузулгъан жерин табаргъа, 
тюзетирге  тюшерикди.

Конкурс Нальчикде Абидов 
орамда (алгъыннгы Газовая) 
8-чи юйде бардырыллыкъды.

«Газпром газораспределе-
ние Нальчик» ОАО-ну 

пресс-службасы.

Тюнене КъМР-ни Правительствосуну юйюнде 

республиканы Башчысыны къуллугъун болжаллы 

халда толтургъан Юрий Коков эмда «Север Кав-

казны курортлары» ОАО-ну генеральный директору 

Сергей Верещагин Къабарты-Малкъарны Зольск, 

Черек, Чегем эмда Элбрус муниципал районларында 

туризм-рекреация энчи экономика зонаны къурау 

жаны бла мадарла не хайыр келтиргенлерине къа-

рагъандыла, Минги тауну тийресинде жер-кадастр 

ишлени ахырына жетдириуню онгларын сюзгендиле. 

«Къабарты-Малкъарны, - дегенди Коков, - туризмни 

Тюбешиуле

Къабарты-Малкъарда туризм-рекреация энчи экономика 
зонаны айнытыу жаны бла бирге этилиннген мадарла 
не хайыр келтиргенлерине къаралгъанды

бла альпинизмни угъай да, санаторий-курорт ком-

плексни да айнытыугъа бир жерде да болмагъанча 

аламат табийгъат эмда хауа болумлары бардыла. 

Бир кезиуледе ол жаны бла республиканы аты битеу 

Совет Союзгъа айтылгъанды».

Тюбешиуде сюзюлген жумушлагъа кёре КъМР-ни 

Правительствосуна бир къауум буйрукъ берилгенди, 

ол санда салыннган борчланы терк да, тынгылы да 

тамамлар ючюн, «Север Кавказны курортлары» 

ОАО бла байламлыкъланы кючлендирирге кере-

клиси айтылгъанды. 

Къууанчлы хапар

Къол кётюрюу республикабызда къуралыулу 
эмда тийишли ётерге керекди

Юрий Коков тюнене КъМР-ни Избиркомуну 

эмда республиканы жер-жерлеринде айырыу 

комиссияланы башчылары бла тюбешгенди. Къа-

барты-Малкъарны законла чыгъарыучу органына 

бардырыллыкъ айырыула жамауат-политика жаны 

бла магъаналы эмда жууаплы жумуш боллукъду, 

дегенди ол. Аны себепли къол кётюрюу хар жаны 

бла да тынгылы, ачыкъ халда бардырылыргъа 

керекди, адамланы айырыу эркинликлерин жал-

чытып. 

Бегирекда бу жаны бла чекленнген онглары бол-

гъанлагъа эс бурулургъа кереклисин чертгенди 

республиканы Башчысыны къуллугъун болжаллы 

халда толтургъан. Алагъа къол кётюрюрча хар 

жаны бла да тап амалла къураргъа чакъыргъан-

ды ол. «Къол кётюрюу кюн тынгылы эмда чыр-

маусуз ётерге керекди», - дегенди Юрий Коков. 

КъМР-ни Башчысыны къуллугъун болжаллы 

халда толтургъанны эмда

 Правительствону пресс-службасы.

Тюнене «Гладиатор», «Наль-
чик» спорт комплекследе, «Спар-
так» эм Сабий стадионлада спор-
тну тюрлюлеринден эришиуле 
болгъандыла. Ала Терроризмге 
къажау кюрешде бир ниетлилик-
ни кюнюне жораланнгандыла. 
Кеслери да «Наркотиклеге - угъ-
ай, спортха - хау!», «Экстремизм-
ни жолун кесерге!» деген чакъы-
рыула бла бардырылгъандыла.

Турнирле «Гладиатор» универсал спорт 

комплексде къууанчлы халда ачылгъан-

дыла. Анда сёлеше, КъМР-ни  спорт 

министрини орунбасары Хачим Мамхегов 

жаш спортчуланы республиканы Къы-

раллыгъыны, Билимни кюнлери эмда 

«Къабарты-Малкъар Республиканы Парламентини бешинчи чакъ-
ырылыууна депутатланы айырыулада айырыучуланы тизмелерин 
жарашдырыу, тюзетиу эмда хайырланыу жаны бла инструкцияны 
юсюнден» Къабарты-Малкъар Республиканы Айырыу комиссия-
сыны 2014 жылда 26-чы июньда чыгъарылгъан 79/8-5-чи номерли 

бегимине тюзетиуле кийириуню юсюнден 

  Къабарты-Малкъар Республиканы Айырыу комиссиясыны
Б Е Г И М И

2014 жылда 22-чи августда   Нальчик ш.    №91/3-5 

Документле

Спорт - терроризмге эм 
экстремизмге къажауду 

Нальчикни 290-жыллыгъы бла алгъыш-

лагъанды. Тренерлеге сабийлени къысха 

заманны ичинде хазырлап келтиргенлери 

ючюн ыспас этгенди. Ызы бла терро-

ристлени къолларындан он жыл мындан 

алгъа Бесланда школда жоюлгъанланы 

бир минутну шош сюелип  эсгерирге  

чакъыргъанды. 

Жашла тутхан ишлеринде жетишимли 

болурларын сюйгенин спортну устасы, 

РФ-ни сыйлы тренери Аслан Жанимов 

да айтханды. «Бюгюн сизни арагъызда 

хорлагъанла, хорлатханла да болурла, 

алай сиз чынтты спортчула болгъанлай 

къалыргъа керексиз. Бир ыйыкъдан сиз-

ни Север-Кавказ федеральный округда 

эришиуле сакълагъанларын унутмагъыз. 

Биз сизге бек ышанабыз», - дегенди ол.

Алайда окъуна грек-рим тутушуу баш-

ланады. 1999-2000 жыллада туугъан 

жашладан жюзге жууугъу кючлерин 

сынагъандыла. Ала республиканы хазна 

къалмай битеу районларындан келгенле 

эдиле.

«Нальчик» спорт комплексде уа къол 

кюч бла тюйюшюуден эришиуле болгъан-

дыла. Алагъа онбир-онжетижыллыкъла 

къатышхандыла - битеу да жюзге жууукъ 

адам. Ала Бахсан, Урван, Лескен районла-

дан эм Нальчик шахардан келгенледиле.

Терроризмге къажау бир ниетлиликни 

кюнюне аталып, «Спартак» стадионда 

окъуучуланы араларында женгил атлети-

кадан ачыкъ биринчилик бардырылгъан-

ды. Анга 1998-1999 жыллада туугъанла 

къатышхандыла.

Шахарны сабий стадиону бу ишге 

кесини тийишли юлюшюн къошханды. 

Анда уа спорт гимнастикадан эришиуле 

болгъандыла. 

ХОЛАЛАНЫ Марзият.

Суратланы автор алгъанды

«Россей Федерацияны гражданла-
рыны айырыу эркинликлерини бла 
референдумгъа къатышыргъа эркинли-

«Россей Федерацияны гражданларыны 
айырыу эркинликлерини бла референдумгъа 
къатышыргъа эркинликлерини баш гаран-
тияларыны юсюнден» 2002 жылда 12-чи 
июньда чыгъарылгъан 67-ФЗ номерли Фе-
деральный законну 23-чю статьясыны 10-чу 
пунктуна, «Къабарты-Малкъар Республиканы 
Айырыу комиссиясыны юсюнден» Къабарты-
Малкъар Республиканы 2003 жылда 18-чи 
февральда чыгъарылгъан 23-РЗ номерли 
Законуну 2-чи статьясына эмда «Къабар-
ты-Малкъар Республиканы Парламентине 
депутатла айырыуну юсюнден» 2008 жылда 
5-чи августда чыгъарылгъан 56-РЗ номерли 
Законуну 64-1-чи статьясына тийишлиликде 
Къабарты-Малкъар Республиканы Айырыу 
комиссиясы бегим этеди:

1. «Къабарты-Малкъар Республиканы 
Парламентини бешинчи чакъырылыууна 
депутатланы айырыу баргъан заманда 
къол кётюрюулени эсеплерини юслеринден 
участка эм жер-жерли айырыу комиссияла 
жарашдыргъан протоколланы бла бирик-
ген тизмелени формаларыны юсюнден» 
Къабарты-Малкъар Республиканы Айырыу 
комиссиясыны 2014 жылда 15-чи августда 
чыгъарылгъан 89/9-5-чи номерли бегими-
ни ал кесегин жангыдан былай жазаргъа: 
«Къабарты-Малкъар Республиканы Парла-
ментине депутатла айырыуну юсюнден» 2008 
жылда 5-чи августда чыгъарылгъан 56-РЗ 
номерли Законуну 63-чю, 64-чю, 64-1-чи эмда 
65-чи статьяларына, Россей Федерацияны 

«Къабарты-Малкъар Республиканы 
Парламентине депутатла айырыуну 
юсюнден» Къабарты-Малкъар Республи-
каны 2008 жылда 5-чи августда чыгъа-
рылгъан 56-РЗ номерли Законуну 39-чу 
статьясыны 1-чи кесегине  эмда Къабар-
ты-Малкъар Республиканы Парламентини 
бешинчи чакъырылыууну депутатына 
кандидатха «Россей Федерацияны Ком-
мунист партиясы» политика партияны 
Къабарты-Малкъар республикалы бёлю-
мю кёргюзтген кандидатланы  тизмесине 
кёре регистрация этилиннген Тугаринова 
Елена Сергеевнаны къагъытда жазып 
берген заявлениясына тийишлиликде 

Къабарты-Малкъар Республиканы Парламентини бешинчи чакъ-
ырылыууну депутатына кандидатны «Россей Федерацияны Комму-
нист партиясы» политика партияны Къабарты-Малкъар республи-
калы бёлюмю кёргюзтген кандидатланы регистрация этилиннген 

тизмесинден кетериуню юсюнден

Къабарты-Малкъар Республиканы Айырыу комиссиясыны
Б Е Г И М И

2014 жылда 29-чу августда      Нальчик ш.            №93/1-5

Къабарты-Малкъар Республиканы Ай-
ырыу комиссиясы бегим этеди:

1. Къабарты-Малкъар Республиканы 
Парламентини бешинчи чакъырылыууну 
депутатына кандидат Тугаринова Елена 
Сергеевнаны (№43) «Россей Федера-
цияны Коммунист партиясы» политика 
партияны Къабарты-Малкъар республи-
калы бёлюмю кёргюзтген кандидатланы 
регистрация этилиннген тизмесинден 
кетерирге.

2. Бу бегимни басма органлада бас-
маларгъа эмда Къабарты-Малкъар 
Республиканы Айырыу комиссиясыны 
Интернет сайтына салыргъа.

Айырыу комиссияны председатели                             В.М.ГЕШЕВ
Айырыу комиссияны секретары                                  АТМЫРЗАЛАНЫ И.А.  

«Къабарты-Малкъар Республиканы Парламентини бешинчи чакъ-
ырылыууна депутатланы айырыу баргъан заманда къол кётюрюуле-
ни эсеплерини юслеринден участка эм жер-жерли айырыу комис-
сияла жарашдыргъан  протоколланы бла бирикген тизмелени фор-
маларыны юсюнден» Къабарты-Малкъар Республиканы Айырыу 
комиссиясыны 2014 жылда 15-чи августда чыгъарылгъан 89/9-5-чи 

номерли бегимине тюзетиуле кийириуню юсюнден 

Къабарты-Малкъар Республиканы Айырыу комиссиясыны
Б Е Г И М И

2014 жылда 22-чи августда   Нальчик ш.    №91/2-5

Ара айырыу комиссиясыны «Россей Федераци-
яда бардырылгъан айырыулада  къол кётюрю-
уню электрон комплекслерин хайырланыу бла 
электрон амал бла къол кётюрюуню жорукъла-
рыны юсюнден» 2011 жылда 7-чи сентябрьде 
чыгъарылгъан 31/276-6-чы номерли  бегимине 
тийишлиликде Къабарты-Малкъар Республика-
ны Айырыу комиссиясы бегим этеди:».

2. «Къбарты-Малкъар Республиканы Пар-
ламентини бешинчи чакъырылыууна депу-
татланы айырыу баргъан заманда къол кётю-
рюулени эсеплерини юслеринден участка эм 
жер-жерли айырыу комиссияла жарашдыр-
гъан протоколланы бла бирикген тизмелени 
формаларыны юсюнден» Къабарты-Малкъар 
Республиканы Айырыу комиссиясыны 2014 
жылда 15-чи августда чыгъарылгъан 89/9-5-
чи номерли бегимини 1-чи пунктуна быллай 
абзац къошаргъа:

«- тийишли айырыу участкада электрон 
амал бла къол кётюрюуню эсеплерини юсюн-
ден участка айырыу комиссия жарашдыргъан 
протоколну уллайтылгъан формасы (6-чы 
номерли къошакъ).» (къошулады);

3. Бу бегимни жер-жерли айырыу комисси-
ялагъа жиберирге.

4. Бу бегимни бланкла чыгъарыучугъа 
- чекленнген жууаплылыгъы болгъан «Азия-
принт» обществогъа жиберирге.

5. Бу бегимни басма органлада басмалар-
гъа эмда Къабарты-Малкъар Республиканы 
Айырыу комиссиясыны Интернет сайтына 
салыргъа.

Россей Федерацияны Ара айырыу ко-
миссиясыны «Россей Федерацияда бар-
дырылгъан айырыулада  къол кётюрюу-
ню электрон комплекслерин хайырланыу 
бла электрон амал бла къол кётюрюуню 
жорукъларыны юсюнден» 2011 жылда 
7-чи сентябрьде чыгъарылгъан 31/276-
6-чы номерли  бегимине тийишлиликде 
Къабарты-Малкъар Республиканы Айы-
рыу комиссиясы бегим этеди:».

2. «Къбарты-Малкъар Республиканы 
Парламентини бешинчи чакъырылыууна 
депутатланы айырыулада айырыучула-
ны тизмелерин жарашдырыу, тюзетиу 
эмда хайырланыу жаны бла инструк-
цияны юсюнден» Къабарты-Малкъар 
Республиканы Айырыу комиссиясыны 
2014 жылда 15-чи августда чыгъарыл-
гъан 89/9-5-чи номерли бегимини 1.5. 
пунктун жангыдан былай жазаргъа: 
«Айырыучуланы тизмелерин жер-жерли 
комиссияла, законда кёргюзтюлген 
башха кезиуледе уа участка комиссия-
ла бу Инструкуциягъа этилиннген 1-чи 
эм 13-чю номерли къошакълагъа кёре 
жарашдырадыла.

3. Бу бегимни жер-жерли айырыу ко-
миссиялагъа жиберирге.

4. Бу бегимни басма органлада бас-
маларгъа эмда Къабарты-Малкъар 
Республиканы Айырыу комиссиясыны 
Интернет сайтына салыргъа.

Айырыу комиссияны председатели                             В.М.ГЕШЕВ
Айырыу комиссияны секретары                                  АТМЫРЗАЛАНЫ И.А.  

ДАТА

Къол кюч бла тюйюшюу.Къол кюч бла тюйюшюу.

Грек-рим тутушууну кезиуюнде.Грек-рим тутушууну кезиуюнде.

Эришиулени ачыу.Эришиулени ачыу.

Илму организацияланы федеральный 
агентствосу алимлени иш хакъларын 
тинте турады. Белгилисича, илмуланы 
докторуна ай сайын къошакъ халда 
7000 сом берип тургъандыла, канди-
датына уа  3000 сом. Энди ол система 
тюрленирикди.

РФ-ни Урунуу кодексине тиийшлилик-
де  ишчини (къуллукъчуну) иш хакъы 
къуру аны усталыгъына, этген ишини 
къыйынлыгъына, анга къоратылгъан 
заманнга, этилген ишни игилигине 
кёре тохташдырылып къалмайды, 
дегенди «РГ»-ны корреспондентине 
илмула бла кюрешген федеральный 
агентствону план-экономика управле-
ниясыны начальнигини орунбасары 
Сергей Пименов. Аны айтханына кёре, 
законодательлени былайда логикалары 
къаллайладыла? Бир кибик къыйын эм 
тынгылы этилген, бир кибик уста этилген 
ишле ючюн хакъ да бир кибик болургъа 
керекди. Ол ишни тамамлагъан  илму-
ланы доктору эсе да, кандидаты эсе 
да, аны къой, Нобельни лауреаты эсе 
да, иш хакъ жаланда этилген ишге, ол 
къалай тамамланнганына кёре болур-
гъа керекди.

Пименовну айтханына кёре, жангы си-
стемада иш хакъгъа алим даража ючюн  
къошакъ этиледи. Сёз ючюн, баш илму 
къуллукъчу, бола келгенича, илмуланы 
доктору эсе, иш хакъы (оклады) 27 минг 
сом эсе, анга 7 минг сом  къошула эсе, 
аны жангы оклады 34 минг сом боллукъ-
ду. Сиз илмуланы доктору тюйюл эсегиз 
да, илму даражагъыз жокъ эсе да, ол 
неда башха сылтаула бла баш илму 
къуллукъчуну орунунда ишлей эсегиз,  
окладыгъыз (иш хакъыгъыз) 34 минг 
сом болургъа керекди.

-Чертип айтыргъа сюеме – иш хакъны 
юсюнден ол болум ахыр болмагъанын. 
Коллектив кеси оноу этеди доктор 
эм кандидат даражала ючюн илму 
организация алгъан бюджет ахчадан 
доктор  неда кандидат даража ючюн 
къошакъ хакъ берирге неда бермезге 
кереклисин, - дегенди Сергей Пименов. 
Аны айтханына кёре, илму къуллукъчу-
ланы ишлерине жангыча хакъ тёлеуню 
юсюнден болум, алимлени оюмларын 
эсге алып, жууукъ кезиуде жангыдан 
жарашдырыллыкъды, аны ахыр вариан-
ты Урунууну министерствосу бла келиш-
дирилип, юридический министерствода 
регистрация этдирирге берилликди.

Андан сора, да шёндю кёллендириучю 
къошакълагъа кийирилирге боллукъ 
тюрлениулени сюзюу бардырыла ту-
рады. Аны баш даулашларындан бири 
- ачыкълыкъсызлыгъыды. Илмула бла 
кюрешген федеральный агентствону 
оюмуна кёре, кёллендириучю къошакъ 
хакъланы тёлеуню шарт механизмин  
жарашдырыргъа керекди.

«Российская газета».

Илму

Алимлени хакъларын 
тюрлендирирге 
айтадыла

Эл мюлкню терк айнытыргъа таукелди
Агропромышленный  комплексни айнытырча Волгоград областьха 

хар не жаны бла да болушлукъ этилликди, дегенди РФ-ни эл мюлк  мини-
стри Николай Фёдоров, регионлагъа ишчи халда айланнганында. Аны 
айтханына кёре, область жууукъ кезиуде 540 миллион сом аллыкъды, 
жылны ахырына дери  дагъыда  областьха 700 миллион  сом берилликди 
федеральный  бюджетден.

Шёндю область мирзеу, тахта кёгетле, харбыз-хууан бла кеси кесин 
жалчытады,  сют бла, эт бла уа артха къалады. Алай  эсе да, малчылыкъ-
да уруннганла, бёлюмге къошакъ халда болушлукъ этилсе,  мюлкню 
кенгертирге эм айнытыргъа хазырдыла. Быйыл окъуна регионда тууарла-
ны, къойланы, эчкилени кёбейте башлагъандыла.

Кърымчыла рынокларындан
тыш къыраллы продукцияны кетерликдиле

Россейге къажау этилген санкцияла эм алагъа РФ этген жууапла 
Кърымны эл мюлкюн айнытыргъа себеп болдула, дегенди республиканы 
башчысы Сергей Аксёнов правительствону кенгешинде. «Ол бизге онг 
бергенди рынокладан тыш къыраллы продукцияны къыстаргъа. Кърым 
Россейли базарлагъа жемишле, тахта кёгетле жиберип тураллыкъды, бу 
жаны бла бизни онгубуз бек уллуду»,-дегенди ол.

Кърымны Министрлерини совети эл мюлкню продукциялары жаны бла 
мониторингни эм контроль этиуню республикалы штабын къурагъанды. 
Анга  вице-премьер Евгения Бабыкина башчылыкъ  этерикди. Аксёнов 
айтханнга кёре, федеральный программала бла бирге регионлу про-
граммала да ишлерге керекдиле. «Биз дунияда не бола тургъанын 
билирге эм ишибизни анга кёре къураргъа  тийишлибиз. Ол болумда 
бюрократ механизмлени хайырланыргъа керек тюйюлдю»,-дегенди 
Аксёнов.

Адыгеяда кёп фатарлы 
116 юйню тапландырлыкъдыла

Быйылны ахырына дери Адыгеяда кёп фатарлы  16 юйге капитал 
ремонт этерикдиле, келе тургъан жылда да 100 аллай юйню жангырты-
рыкъдыла, деп айтханды ИТАР-ТАСС-ны корреспондентине коммерциялы  
болмагъан, специализацияланнган организацияны баш инженери Олег 
Косинов.

Быйыл капитал ремонтланы Майкопда бла шахар маталлы Энем по-
сёлкада, Тохтамукай районну Яблоновск элинде бардырлыкъдыла. Ол 
ишлени тамамларыкъ 16 подряд организация белгили болгъанды. Битеу 
алып айтханда, 25 миллион сом багъасы иш этилликди,-дегенди ол.

Республикада болгъан 9 муниципал райондан 5-си кёп къатлы юйледе 
жашагъанланы иеликлерини реестрин къурауну бошагъандыла – шён-
дюге дери 800-ден аслам юй эсепге алыннганды. Октябрьден башлап 
юйлерине капитал ремонт этдирирге  сюйгенле ахчаларын ай сайын 
берип башларгъа боллукъдула. Орта эсеп бла  алгъанда,   жылны ичинде 
капитал ремонт этиуню фондуна 100-120 миллион сом тюшеди, деген-
ди Косинов. Аны айтханына кёре эм экспертле этген эсеплеге кёре, ол 
ахчагъа  къаллай ишле этилликлерин да  тергеп,  15-20 чакълы бир кёп 
фатарлы юйге ремонт этерге боллукъду.

Японлу компания завод сюерикди
«Cokey Systems Co., Ltd» деген  японлу компания Астрахань 

областьда солодканы тамырындан глицирризин кислота чыгъарлыкъ 
заводну къурар муратлыды. Инвестицияны былай болур деген багъа-
сы 1,5 миллион долларды.  Проектни жашауда бардырыуну юсюнден 
тийишли келишимге регионну правительствосу бла японлу компанияны 
келечилери къол салгъандыла. «Жылны ичинде предприятие тёрт минг 
тонна сырьёну жарашдырлыкъды, андан 200 тонна кислота аллыкъды»,-
дегенди акционер компанияны директорларыны советлерини председа-
тели Иосида Хироси.

Областьны губернатору Александр Жилкинни  айтханына кёре, про-
ектни уллу магъанасы  барды фармацевтикагъа. Глицирризин кислота – 
1,200 тюрлю медицина дарман чыгъарыргъа сырьёду эм аш-азыкъ про-
мышленностьда суусаплыкъ  ичгиле  жарашдырыуда хайырланылады.

Чеченде къачхынчы устазланы 
ишге тохташдырыргъа хазырдыла

Чечен Республикада Украинадан къачхынчы устазланы иш бла 
жалчытыргъа хазырдыла. Шёндю регионда билим бериу сферада жети 
жюз чакълы бош жер барды, деп билдиргенди ИТАР-ТАСС-ны корреспон-
дентине билим бериуню эм илмуну министрини болушлукъчусу Мовлди 
Усманов. Шёндю Билим бериуню министерствосу Ростов областьны 
социальный жаны  бла къоруулауну арасы бла сёлешиуле бардыра 
турады. Аладан сора ведомствону келечилери къачхынчыланы лагерь-
леринде боллукъдула эм билим бериу сферада ишлеген специалистлеге 
республикада  ишлегиз дерикдиле.

Устазла артыкъда тау районлада жетишмейдиле. Кадрланы жашау 
журтла бла жалчытыуну вопросларын   муниципал къуралыуланы 
оноучулары бла сюзедиле, ала устазла алгъан жашау журтланы аренда 
хакъларын тёлерикдиле.

Чеченни билим бериуюню эм илмусуну министри Исмаил Байханов 
айтханнга кёре, битеулю, орталыкъ, бийик билим берген эм иш усталыкъ-
гъа юйретген организацияла Украинадан сюймей къачханланы, окъургъа 
сюйгенлени неда окъууларын андан ары бардырыргъа сюйгенлени окъ-
уугъа алыргъа  хазырдыла. Шёндюге дери Украинадан республикагъа 
кёчюп келгенледен 180 чакълы бири эсепге алыннганды.

Дерсле - жангы программалагъа кёре
Украинаны юг-восток районларындан къачхынчыланы сабий-

лери Ростов областьны школларында окъуп башлагъандыла. Аны 
юсюнден регионну правительствосу билдиргенди. Мында окъуугъа 
7307 сабий жюрюйдю. 3,45 мингден аслам сабий 1-чи-4-чю клас-
слагъа, 3,3 чакълы бири 5-чи-9-чу класслагъа, 557 адам а 10-чу-11-
чи класслагъа барадыла, дегендиле ведомствода.

Баш къыйынлыгъы неди десегиз, устазлагъа, окъуучулагъа да украинлы 
школ программаланы россейли школ программалагъа келишмегенлери-
ди, жетинчи классдан ары уа  ала арталлыда башха тюрлюледиле. «Биз-
ни «бешлерибиз» башха къыралда «онла» окъунадыла. Аны эсге алып, 
устазланы иш усталыкъларын ёсдюрюучю Ростовдагъы институт сабий-
лени социальный  жаны бла методикалы материалны жарашдыргъанды, 
украинлы школлада окъугъан, энди уа россейли  школлада окъурукъ са-
бийлеге билим бериуню программаларына келиширик багъала бериуню 
программаларын жарашдыргъанды»,-дегендиле правительствода.

Краснодар крайны курортларында быйыл он 
миллион адам солугъанды

Кертиси бла да, быйыл Краснодар крайны курортларында он 
миллиондан аслам турист солугъанды, ол былтырдан  эсе 10 про-
центге кёпдю, дегенди регионну курортла эм туризм жаны бла мини-
стри Евгений Куделя. Аны айтханына кёре, шёндю солуу Туапседен 
неда Геленджикден эсе Сочиде учузду.

Регионну Туризм жаны бла министерствосуну башчысы айтханн-
га кёре, алгъын бери тыш къыралладан жыл сайын 50 минг турист 
келип тургъан эсе, энди уа 500 минг. Олимпиада оюнладан сора 
Сочиге 2,5 миллион къонакъ келгенди. Озгъан жыл бла тенглешдир-
генде, аллайланы саны ючден бири чакълыгъа кёп болгъанды.

-Биз июньда болалмазбыз деп къоркъгъан эдик,  июльда бла 
августда болалмагъаныбызны артыгъы бла жетишдиргенбиз. Пу-
тёвкала исси бёреклеча учуп барадыла, къонакъ юйлени иелери да  
ишлерин анга кёре бардырадыла, - дегенди Куделя. 

Сергей Радонежскийни 
700-жыллыгъына жоралап

Кисловодскеде «Кавказ» деген кёрмюч арада  жарыкъланды-
рыу магъаналары болгъан эки майдан ачылгъанды - Пятигорск епар-
хияны бла Оруслу православный килисаны басмасыны советини 
майданлары. ИТАР-ТАСС-ны корреспондентине айтханларына кёре, 
«Благословенный Кавказ» деген кёрмюч-ярмарка искусствогъа 100-
ден аслам монастырьле, килисала, басмала эм мастерскойла къаты-
шырыкъдыла Белоруссиядан, Грециядан, Израильден, Россейден эм 
Украинадан. Ала жамауатха декоративно-прикладной искусствону 
эм килисаны сыйлы затларын кёргюзтюрюкдюле.

Мында дагъыда «Радость слова» деген кёрмюч-ярмарка да 
боллукъду. Анда православный, ниет-къылыкъ, классикалы, билим 
бериу, сабий эм художестолу-публицист  литературала да бол-
лукъдула. Андан сора да, кёрмюч ярмарканы чеклеринде «Доброе 
сердце» деген жандауурлукъ акция да бардырыллыкъды, Украина-
дан къачхынчылагъа болушлукъ жыяргъа деп.

  Айырыу комиссияны председатели                           В.М.ГЕШЕВ
  Айырыу комиссияны секретары                                 АТМЫРЗАЛАНЫ И.А.  

клерини баш гарантияларыны юсюнден» 
2002 жылда 12-чи июньда чыгъарылгъан 
67-ФЗ номерли Федеральный законну 

23-чю статьясыны 10-чу пунктуна, «Къа-
барты-Малкъар Республиканы Айырыу 
комиссиясыны юсюнден» Къабарты-
Малкъар Республиканы 2003 жылда 18-чи 
февральда чыгъарылгъан 23-РЗ номерли 
Законуну 2-чи статьясына эмда «Къабар-
ты-Малкъар Республиканы Парламенти-
не депутатла айырыуну юсюнден» 2008 
жылда 5-чи августда чыгъарылгъан 56-РЗ 
номерли Законуну 64-1-чи статьясына тий-
ишлиликде Къабарты-Малкъар Республи-
каны Айырыу комиссиясы бегим этеди:

1. «Къабарты-Малкъар Республиканы 
Парламентини бешинчи чакъырылыууна 
депутатланы айырыулада айырыучуланы 
тизмелерин жарашдырыу, тюзетиу эмда 
хайырланыу жаны бла инструкцияны 
юсюнден» Къабарты-Малкъар Республи-
каны Айырыу комиссиясыны 2014 жылда 
26-чы июньда чыгъарылгъан 79/8-5-чи 
номерли бегимини ал кесегин жангыдан 
былай жазаргъа:  «Россей Федерацияны 
гражданларыны айырыу эркинликлери-
ни бла референдумгъа къатышыргъа 
эркинликлерини баш гарантияларыны 
юсюнден» 2002 жылда 12-чи июньда 
чыгъарылгъан 67-ФЗ номерли Феде-
ральный законну 23-чю статьясыны 10-чу 
пунктуна, «Къабарты-Малкъар Республи-
каны Парламентине депутатла айырыуну 
юсюнден» 2008 жылда 5-чи августда 
чыгъарылгъан 56-РЗ номерли Законуну 
13-чю, 14-чю эмда 15-чи статьяларына, 

Табийгъат байлыкъланы 
эм экологияны министри 
Сергей Донской «Известия-
ны» корреспонденти Свет-
лана Субботинагъа интер-
вьюсунда айтханыча, аны 
ведомствосу браконьер-
ствогъа къажау кюрешни  
къолгъа къаты аллыкъды. 

-Министерство браконьер-
ствогъа къажау кюрешни  къал-
лай мадарларын белгилегенди?

-Браконьерство эм жаныуарла-
ны законсуз сатыу-алыу къыралда 
алыкъа кенг жюрюйдюле. Андан 
жыл сайын къыралгъа уллу  заран 
тюшеди, аны ёлчеми 19 миллиард 
сомгъа жууукъду.

Браконьерствону  латентносту 
90 процент болады. Башхача айт-
ханда, битеу къыралда ол жаны 
бла этилген 48-50 минг бузукъ-
лукъланы ачылгъанлары жаланда 
10-дан бири тенгли бириди. Аны 
бла бирге уа  ала ючюн жууапха 
тартылгъанла жаланда  80 про-
центни тутадыла (тазир тёлеуле, 
сюдге тартылгъанла…),  ол бек 
иги кёрюмдюдю.

Биз халкъны бу тюрлю кюрешге 
къатышдырыуну мадарларын 
излейбиз. Ол санда инспектор-
ланы эм гражданланы законсуз 
уучулукъгъа къажау кюрешге 
тири къатышдырыу да барды. 
Жер башында аз санда къалгъан 
жаныуарланы сакълаугъа уллу эс 

БРАКОНЬЕРЛИК

Жаныуарланы къоруулагъанлагъа - ахча саугъа
бурулады. Былайда болушлукъчу-
лагъа саугъа этиуню магъанасы 
да уллуду.

-Башхача айтханда, адам аман-
лыкъчыланы тутаргъа болушса, 
ол ахча саугъа аллыкъды? Аны 
ёлчеми къаллай бир боллукъду?

-Аны юсюнден айтыргъа къый-
ынды. Ол механизмни бир ненча 
варианты бардыла. Бизни умуту-
бузгъа  кёре, тёленирик тазирни 30 
проценти болушлукъчугъа берили-
рикди. Алай бла уа ахча саугъаны 
ёлчеми жюзле бла минг сомгъа 
жетерикди. Мен толу ийнанн-
ганымча, бу амал жаланда ин-
спекторлагъа угъай, табийгъатны 
къоруулаугъа  къатышдырылгъан 
хар гражданинни итиндириу амал 
боллукъду.

-Ахча саугъала къайсы фонд-
ладан тёленирикдиле?

-Халкъ регион властьла кёр-
гюзтген программалагъа къаты-
шыргъа боллукъду. Жаныуарланы  
дуниясын къоруулау жаны бла 
эркинлик саулайда россейли ре-
гионлагъа  берилгендиле. Энчи 
программала   таянып жарашды-
рыллыкъдыла, алада уа брако-
ньерствону тыйыу ючюн саугъала-
ны ёлчемлери белгиленирикдиле.

-Сизни оюмугъузгъа кёре, 
кийик табийгъатны къоруулауну 
жалчытыр ючюн, ненча инспек-
тор керек боллукъду?

-Сёз жер башында жашагъан 
жаныуарланы юслеринден бара 

эсе, бюгюнлюкде бизни къырал-
да инспекторланы саны 3,5 минг 
адам болургъа керекди. Аны бла 
бирге уа 2000-чи жылны башында 
халкъ азайгъынчы ол инспекторла 
6,5 минг адам бар эдиле. Жаныу-
арланы къоруулауда   специалист-
ле жетишмегенлери ючюн а, Ми-
нистерство бусагъатда егерьлени 
санын кёбейтирге кюрешеди. Сёз 
ючюн,  былтыр къабыл этилген 
законда аны юсюнден оноу  этил-
генди. Энди уа аны хайырындан 
уучу мюлкледе ишчиле 20-30 минг 
адамгъа кёбейирикдиле. 

Андан сора да,  Табийгъат-
ны министерствосу регионлагъа 
бёлюннген ахчаны кёбейтир му-
ратдады. Ол ахча къырал инспек-
торланы ишлерин игилендирирге 
себеплик этерикди. Быйылдан 
башлап ол ахча эки кереге кёбей-
генди, 620 миллион сомдан 1, 2 
миллиард сомгъа жетгенди. Бу 
жууукъ заманда регионланы суб-
венциялары 2,6 миллиард сомгъа  
жетерикдиле.

-Президентни эс бёлюую аз 
жаныуарланы къоруулауну эсе-
плерин игилендиремиди?

-Владимир Владимирович би-
теудуния сообществода аз санлы 
жаныуарланы къоруулагъан уллу  
магъана берген къырал башчыла-
дан бирлериди. Къыралны башчы-
сы азиялы леопардны жаратылы-
ууна эм аны таийгъат болумлада 
жашаууна себеплик этиуге бек 

Жолчукъ «Приэльбрусье» мил-
лет паркда Адыл-Сууда орнала-
ды. Беш айны ичинде экскурсия 
къураллыкъ ызны сайлап, тинтип, 
кёргюзтюллюк объектлени айы-
рып, жарашдырыргъа керек эди. 
Ол беш кезиуден къуралгъанды. 

Бусагъатда аны ючюнчюсю ба-
рады – практикалы. Анга 16-чы ав-

Институт этерикни 
мажаргъанды

Баям, хар халкъда да бардыла 
аллай адамла, алагъа дери бир 
киши къолуна алып кюрешмеген 
жангыз кеслери этген. Артда ала-
ны, ол жаны бла биринчилени, 
къурагъан ишлерине багъа бере, 
бир институт тамамларыкъ зат-
ны жангыз кеси бардыргъанды, 
дейдиле. 

Къудайланы Чукайны жашы 
Мухтарны юсюнден сёз барса, 
аны жыйгъан хазнасын, къарачай 
-малкъар халкъны культурасына 
салгъан болмагъанча уллу къый-
ынын белгилей да, алай айтабыз. 
Ары дери болмагъан «Балкария» 
фольклор-этнография тепсеу 
ансамбльни къурап къоймай, хар 
тепсеуюн  сахнагъа да ол къай-
таргъанды, аланы макъамларын, 
тепсеучюлени сахна кийимлерин, 
аланы къолларында реквизитни 
да Мухтарны материалларына 
кёре сокъгъандыла, тикгендиле, 

Халкъыбызны чынтты уланы
оюмун къаты къорууларгъа керек 
болгъанды. Жаланда тутхан иши-
ни тюзлюгюне ийнаннган, халкъын 
чексиз сюйген инсан кётюраллыкъ 
эди ол керексиз даулашланы, сёз-
лени да.

Акъгъа акъ дей билейик
Жашауда дайым да тюберге 

тюшеди быллай къужур болум 
бла: бир адам битеу жашауун 
сюйген ишине берип, аны башлап, 
ол аягъы юсюне болгъанлай а, 
башчы артыкъ болуп къалгъан. 
Жарсыугъа, Къудай улугъа да 
тюшгенди аллай ачыуну сынаргъа. 
Сейирим, «Балкариягъа» келген 
экинчи-ючюнчю тёлю, Мухтарны 
атын сагъынмай, Улбашланы Му-
тайны айтып тургъандыла. 

Аны уллулугъу, фахмулулугъу  
да бир адамда  да ишеклик ту-
удурмайды. Алай, ётюрюкню 
тутуп, тарыхны бузаргъа уа нек 
керекди? Насыпха, «Балкарияны» 
биринчи тёлюсю сау-эсенди, ала 
унутупму къойгъандыла кимни 
башчылыгъы бла «Терек» санато-
рийде жыйылып, репетицияланы 
бардыргъанларын?..

Бир жол Мусукаланы Сакинат 
бла ушакъ эте, ол Мухтарны был-
лай сёзлерин эсгерип, жюрегими 
къозгъагъан эди: «Хар замандача, 
ишге кирип барама да (Къулийла-
ны Къайсын атлы малкъар къырал 
драма театрны мекямына), хар 
манга тюбеген кёзлерин букъ-
дургъанын сеземе. Къабыргъада 
приказла тагъылгъан жерде ан-
самбльни директоруну къол ызы 
бла мени ишден кетерген буйрукъ-
ну окъуйма. Сёз айтмай, чыгъып 
кетеме. Андан сора ары киралмай 
бир талай жыл тургъанма. 

Мени «Алтын барс» бла саугъа-
лау а Музыка театрда болгъан эди. 
Ол кюнден сора малкъар театргъа 
да бир тюрлю тыйгъычсыз барама. 
Мени анда кёрген «Балкарияны» 
художестволу башчысы Къудайла-
ны Хасан, жарыкъ болуп: «Мухтар, 
санга ишлерге отоу да керек болур. 
Мен кесими кабинетимден ачхы-
чымы берейим да, жазыуларынгы 
мында этерсе», -деген эди да, бек 
къууаннган эдим…» 

Муну айта келгеним, «Балкари-
яны» тарыхын башха тюрлю жа-
заргъа сюйгенле бардыла, Къудай 
улуну къыйынын сансыз этип. Ол 
кеси саулукъда бизге къоюп кетген 
китаплары анга, халкъыбызгъа да 
аталгъан  эсгертмеледиле. Ала 
уа къалай болсунла? Ала бизни 
биргебизгедиле. 

Тюрк-кавказ 
фольклорну акъсакъалы

Арт жылларында Мухтар тюрк 
тилли республикалада кёп бола 
эди. Татарстанда, Башкъортостан-
да, Чувашияда, башхалада да. 
Тюркге уа, дайым да барып, жю-
риге да киргенди, кеси юйретген 
сабий коллективлени да элтгенди. 
Анда анга «тюрк -кавказ фоль-
клорну акъсакъалы» дегендиле. 
«Мухтарны жашауу бир аламат 
художестволу фильмни жигитине 
ушайды», -деп да жазгъандыла. 
Къалай кёлю кётюрюлюп, са-
угъала, дипломла, ыразылыкъ 
къагъытла алып къайтыучу эди ол 
аладан. Сора, редакциягъа келип, 
хапар айтыр эди. 

Кёбюсюнде Къудайланы Мух-
тарны юсюнден сёз барса, ол 
жыйырмагъа жууукъ китапны 
автору болгъанын эсгеребиз. 
Алай, мени оюмума кёре, алыкъа 
да биз толу сезалмагъанбыз аны 
бизге къойгъан хазнасыны чынт-
ты багъасын. Анга дери къайсы 
алим неда  балетмейстер жазып 
ангылатханды тепсеуде тёгерекге 
баргъанны кюн, жарты тогъайны 
уа ай болгъанларын. Жаш аякъ 
бурунларына тургъанны буруннгу 
ата-бабаларыбыз къайсы жаны-
уардан алгъанларын, Элиягъа, 
Тотургъа, башха тейрилеге атал-
гъан тепсеулени магъаналарын а 
билликми эдик? 

Аны къояйыкъ, быллай сейирлик 
тепсеулери бардыла малкъарлы-
ланы бла къарачайлыланы деп, 
ким айтханды анга дери? Бютюн 
тепсеулери болмагъан таулула не 
ансамбль къурайдыла, деп тур-
гъандыла ансы (аллай жахилле ёз 
халкъыбызда да бар эдиле). Мал-
къарлы тукъумланы тамгъаларын 
да къайтаргъанды, жер-суу атла 
кирген, жаныуарланы, хансланы 
атларын тауча, орусча да келтирип 
хазырлагъан, башха китаплары 
да мурдор ташыбыздыла тары-
хыбызны. 

Мухтаргъа атап
Жаланда бир жангыз адам ол 

къадар ишни, болушлукъчусу 
болмай, къалай тюрлю бардыра 
болур эди деп, сейир этерчады. 
Мухтарны ахыр жолгъа ашыра, 
Джуртубайланы Махти Къудай 
улу жангыз бир адам къаллай 
бир иш этерге боллугъун кёр-
гюзтюп кетгенди, деген эди да, 
ол сёзле дайым да тюшедиле 
эсиме. Мени ангылауума кёре, 
ол къадар чыгъарманы хазырлар 

ючюн, эки-юч жашау да азды. 
Ахыр кюнюне дери да къоймагъ-
анды китапларын жазгъанын. 
Аны юсюнден да Мусукаланы 
Сакинат былай дейди: «Бек 
артдагъы китабына: «Редактор-
лугъун этсенг эди»,- деп, манга 
келтиреди да, айтады: «Терк 
бол, терк бол. Билесе да мени 
халими». Къолумдан келгенича 
кюрешеме аны бла. Аны ахыр 
кюнюнде ишге барсам, къызы 
аллымы сакълап тура эди. Къол 
жазмаларын алып кетеди да, 
эки сагъатдан а Мухтарны бушуу 
хапары келеди…»

Насыбына, Къудай улуну жаша-
уунда анга кюч-къарыу берип, кёл 
этдирип тургъан адамлары бар 
эдиле. Былайда Жабелланы Ли-
дия бла Къарчаланы Халиматны 
сагъыныргъа керекбиз. Бирин-
чи, Мухтаргъа атап, аны жашау, 
чыгъармачылыкъ жолларын да 
ачыкълагъан тынгылы китапны 
авторуду. Халимат Къудай улугъа 
иш да тапдыргъан, къайры барса-
ла да, таулуланы атларын иги бла 
айтдырып, аш-азыгъыбызны кёр-
гюзтюп, таулу тиширыуну юлгюсю  
болгъанлай турады. 

Кёп айланнган - кёп кёреди. 
Мухтар да аладан эди. Ол жаша-
уунда белгили адамла бла тюбеш-
генден сора ала бла шуёхлукъ да 
жюрютгенди. Белгили болгарлы 
жырчы Бисер Киров аны чакъы-
рыуу бла Минги тауну тийресинде 
бардырылгъан «Алтын майдан-
да» болгъанды.  Дагъыда башха 
болгарлы билгич тиширыу Ванга 
бла да тюбешгенди. 

Эки жыл мындан алгъа Элбрус 
районда Къудайланы Мухтарны 
хурметине атап «Нарт журту» де-
ген фестиваль бардырылгъанды. 
Ары аны ариу кёрген Къарачай-
Черкесден, Тюркден, Огъары 
Малкъардан, башха жерледен да 
жыйылгъан эдиле. 

Мухтар, сени сохталарынг, шу-
ёхларынг, халкъынг да эслерин-
ден кетермейдиле. Сен нартланы 
туудукъларыны ёз культурала-
рына, тин байлыгъына, адет-тё-
релерине сейирлерин къозгъап, 
сюйдюрюп кетгенсе да, мындан 
ары да атынг унутулмазына ий-
нанабыз.

САРАККУЛАНЫ Асият.
СУРАТДА:  солдан онгнга: Къу-

дайланы Мухтар бла  Улбашланы 
Мутай.

Суратны ШАХМЫРЗАЛАНЫ 
Алексей алгъанды.

уллу эс бёлгенлей турады. Андан 
сора да, Амурну тийрелеринде 
жашагъан къапланны  сакълаугъа 
бек уллу эс бёледи.

-Ол жаныуарланы сакълауда 
жетишимле бармыдыла?

-Сочиде миллет паркда ол жа-
ныуарланы сакълауну программа-
сы жашауда жетишимли  барды-
рылады, орта азиялы  къапландан 
тёлю алыннганды. Бусагъатда 
паркны территориясында аланы 
5 балалары ёседиле.  Аладан 
ючюсюн биз табийгъатха - Кавказ 
заповедникге - жиберир муратда-
быз  быйыл жаз башында окъуна.

-Бу жууукъ заманда къаллай 
башламчылыкъла  этилликдиле?

-Бу сферада къырал политика 
2030-чу жылгъа дери кезиуге бел-
гиленнгени  айный барады. Аны 
бла байламлы документлени 2014 
жылда правительство къабыл 
этгенди: 24 жангы заповедник, 
миллет парк, заказникле къура-
лырыкъдыла.

Быйылны ахырына дери «Шай-
тан-тау (Оренбург областьда), 
«Ингерманландский» (Ленинград 
областьда) заповедникле ачыл-
лыкъдыла, «Кавказ» заповедник 
кенгертилликди. Бу жууукъ жыл-
лада Приморский крайда Бикин 
черекни бассейнинде миллет 
парк боллукъду.

«Известия» газетни 
2014 жылда 25 августда 
чыкъгъан номеринден.

хазырлагъандыла. Дагъыда ол 
балетмейстерлик, хореографлыкъ 
да этгенди. 

Насыплы 
кюн туугъанды

Аллахны къадары алай болур 
эди, къыйын сабийлигине да 
къарамай, Къудайланы жашла-
ры насыплы кюн туугъанды. Аны 
юсюнден бир жол фольклорчу 
Джуртубайланы Махти былай айт-
ханды: «Эртте заманлада таулула-
ны эки сыйлы айлары болгъанды - 
тотурну ал айы (25-чи февральдан 
башлап 25-чи мартха дери) эмда 
тотурну арт айы (25-чи апрельге 
дери). Ол кезиуде туугъан сабий-
лени энчи, иги шартлары барды 
деп ийнаннгандыла. Къудайланы 
Мухтар да тотурну ал айында кёр-
генди дуния жарыгъын».

Балетмейстер бла кёп кере 
тюбешип, аны жолоучулугъуну 
юсюнден да жаза тургъанлыкъ-
гъа, ол хореографиягъа къалай  
бла  келгенин сорургъа амал 
болмагъанды. Алай Тёппеланы 
Алимни бир статьясында Мухтар 
кеси аны къалай тюрлю эсгерге-
нин табып къууандым. «Къайдан 
келгенди бу хунер санга?»- деп 
соргъан эдим бирде Мухтаргъа. 
«Бир жол, бир ач кюнюмде, ба-
зар тийресинде айлана кетип, 
акъылданмы шаша болур эдим, 
амалсыздан, не этерге билмей, 
къолларымы кёкге жайып, ары-
бери секирип башладым. Адамла 
мен тепсеген этген суннган болур 
эдиле, тёгерегиме жыйылып тура 
эдиле. Бир дунганлы уа, келди 
да, къолумдан тутуп, ашханагъа 
элтди. Андан бери тепсейме, хар 
ким да мени аллыма лагъман 
саллыкъ сунуп…»

Бу сёзлени ахыры чам бла 
бошала эсе  да, халкъындан 
уллу ыразылыкъны, махтауну 
тапханды Мухтар. Кертиди, ал-
лай даражагъа ол терк жетип 
къалмагъанды. «Балкарияны» 
къурар ючюн, Правительствону 
юйюне ненча кере баргъанын, 
жангы къураллыкъ ансамбльге 
«Балкария» деп ататдырыр ючюн, 
къаллай ушакъла, даулашла 
бардыргъанларыны юсюнден ол 
айтып башласа алагъа ийнаннган 
окъуна тынч тюйюл эди. 

«Башха халкъла ансамбльлери-
не «Алан», «Абхазия», «Адыгея», 
«Хакасия», «Алтай» деп атаргъа 
эркиндиле,  бизге уа нек жара-
майды? Айтылгъаны ариу, эсде 
да къаллыкъды», -деп кесини 

«Агъач жолчукъгъа» 
ышаныу барды

Бу кюнледе «Экология юйретиу-оюн жолчукъ «Агъач 
сураты»  деген проектни презентациясы Тырныаууз ша-
харны биринчи номерли лицейинде ётгенди. Ол «Гитче 
шахарланы эм эллени маданият суратлары» деген би-
теуроссей эришиуде биринчи жер алгъанды. Бу кон-
курс Елена эм Геннадий Тимченколаны жандауурлукъ 
фондларыны, Культура министерствосуну эм маданият 
менеджерлени ассоциацияларыны болушлукълары 
бла бардырылгъанды.

густдан башлап 15-чи сентябрьге 
дери заман бериледи. Туризм 
эм экология жаны бла бёлюм-
ню специалисти Хаджиланы 
Биберт айтханнга кёре, юйретиу 
эм жарыкъландырыу мурат бла 
бу жолчукъну эртте къураргъа 
керек эди. Нек дегенде  эндиге 
дери туристлеге, машиналагъа 

да былайда жангыз да бир тар 
жол бар  эди. 

 Проектни башчысы Этезла-
ны Фатиматны билдиргенине 
кёре, ол конкурсха РФ-ни 97 
субъектинден 2470 аслам про-
ект жиберилгенди. Къабарты-
Малкъардан заявканы жангыз 
была  ийгендиле: «Биз окъуучула 
бла экология юйретиу жаны бла 
кёп  ишлейбиз, бизге  мындагъы 
миллет парк  да болушады.  Мен 
башчылыкъ этген музейни чекле-
ринде быллай мероприятияланы 
бардырыргъа онгубуз бар эсе да, 
аланы табийгъатда ётдюрюрге 
амалыбыз жокъ эди. 

Маршрутубузну узунлугъу 2700 
метр боллукъду. Он стоянка къу-
раллыкъды, алада къонакъла 
Элбрус элни тарыхы бла шагъы-
рейленирикдиле, мында баргъан 
сууланы, ёсген нарат  тереклени  
юслеринден да кёп  жангы зат 
билликдиле. Жолчукъну  октябрь 
айны аллында ачар  умутлубуз. 
Ишлеген а ол апрель  айдан баш-
лап ноябрьге дери этерикди». 

Дагъыда презентациядан сора 
билдиргенлерине  кёре, бир 
кюннге ары элли адам келал-
лыкъды, къоркъуусузлукъгъа да  
аслам эс буруллукъду, ахча бир 
зат ючюн да тёлерге керек тюй-
юлдю. Кир-кипчик жыйылырча 
жерле  да боллукъдула  анда.

ЛАЙПАНЛАНЫ Мадина

Культураны жылы

Россейни МВД-сыны Нальчик-
де Управлениясыны жамауат 
совети жылны озгъан кезиуюнде 
ишини эсебин чыгъаргъанды. 
Анда белгиленнгенине кёре, 
оператив-излеу ишлеге эм про-
филактика мадарлагъа энчи эс 
бурулгъанды. Бийик окъуу юйле-
де  студентлени аллай организа-
цияларын къураргъа кереклиси 
айтылгъанды.

Сёз ючюн, жамауат советни 
члени, «Къурулушчу» колледжни 
директору Заудин Суншев кеси 
башчылыкъ этген окъуу юйде ол 
иш эртте къуралгъанын айтып, 
башхала да  аладан юлгю алса-
ла, иги этериклерин чертгенди.

Ич службаны полковниги Аль-
берт Унагасов управленияны  
жамауат советини иги ишлегенин 
белгилегенди, жаш тёлюге насий-
хатлыкъ этиуню даражасын кётю-
рюу бюгюнлюкде артыкъда керек 
болгъанын айтханды. Бу ишде  
Россейни МВД-сыны КъМР-де 
Управлениясыны акъылбалыкъ 
болмагъанланы ишлери жаны 
бла службасыны инспекторлары 
бла биригип ишлеуню магъана-

ЭСЕПЛЕ ЧЫГЪАРЫУ

Муратлары асламдыла

лыгъын айырып чертгенди.
Жамауат советни членле-

ри сентябрь-октябрь айлада 
акъылбалыкъ болмагъанланы 
ишлери жаны бла службаны ин-
спекторлары бла бирге Нальчик 
шахарны окъуу юйлерине бар-
лыкъдыла, жаш тёлюню право 
низамгъа бузукълукъ этмези 
бла байламлы профилактика  
мадарла этерикдиле.

Жыйылыуда жамауат со-
ветни членлери сентябрь айда 
гражданланы приёмгъа алыу 

графиклерине да къарагъанды-
ла эм  аны къабыл кёргендиле. 
Ала айны хар геуюрге кюнюнде  
10-дан 14 сагъатха дери   адамла 
бла тюбешедиле эм сёлешеди-
ле, онгларына кёре, тилеклерин 
толтурургъа болушадыла. Ай-
тырыкълары, тилеклери бол-
гъанла уа  бу адресге келсинле: 
Нальчик  шахар,  Тепличный 
тыгъырыкъ, 2-чи юй.

Басмагъа ЛУКЪМАН улу М. 
хазырлагъанды.

Араны баш врачыны къул-
лугъун толтургъан Оксана Шап-
сигова айтханнга кёре, акция 
къыйматлы болгъанды. Врачла 
къарагъанланы асламысы, жю-
реклеринде проблемалары бола 
тургъанлай, поликлиникалагъа 
бармай, саулукъларына уллу 
кёллю болгъанла эдиле. Алай 
багъыу мадарланы узакъ бол-
жалгъа салгъан игиге келтир-
мезлиги баямды.

Акцияны бардырыугъа кар-
диологла, медицина илмуланы 
кандидатлары Заурбек Батыров, 
Жанатайланы Людмила эм За-
рема Тхагалегова къатышханды-
ла. Ала хар кимге да тынгылы 
къараргъа кюрешгендиле, сей-

Акция

Врачла паркга келгенлени 
саулукъларын тинтгендиле

Республиканы Кардиология арасыны 
врачлары Нальчикни Атажукин атлы пар-
кында «Береги своё сердце!» деген акция-
ны бардыргъандыла. Аны кезиуюнде (юч 
сагъатны ичинде) жетмишден аслам адам-
ны саулукъларына къаралгъанды, деп 
билдиргендиле КъМР-ни Саулукъ сакълау 
министерствосуну пресс-службасындан.

ирлери, соруулары 
болгъанлагъа да кон-
сультация этгенди-
ле. Жюреклеринде 
къоркъуулу тюрле-
ниуле ачыкъланн-
ганланы уа тынгылы 
диагностика этерге 
кардиология арагъа 
ашыргъандыла.

Врачла инфаркт 
бла инсульт деген ау-
рууланы сылтаулары-
ны юслеринден эсге-
риуле да этгендиле. 
Бек биринчисинден, адам 
тютюнню къояргъа керекди, 
сора артыгъы бла ашамаз-
гъа. Дагъыда азыкъда тахта 

кёгетле бла жемишле аслам 
болургъа керекдиле. Олтуруп 
турмай, тири болургъа, жаяу 
кёп жюрюрге кереклисине да 
баш магъана берилгенди. 

Адамны бетини бир жаны 
терсине айланып, кеси да къый-
налып сёлешип башласа, сора 
сунмай тургъанлай къоллары 
да къарыусуз болсала - ол-
сагъат окъуна мычымай терк 
медицина болушлукъ берген 
службагъа сёлеширге керек-
ди. Не къадар терк болушлукъ 
этилсе, ауругъанны саулугъун 
ол къадар женгил багъаргъа 
онг боллукъду, дегендиле кар-
диологла.        

Ол кюн врачлагъа консульта-
циягъа келгенлеге эмда карди-
ограмма этгенлеге магъаналы 
медицина информация бла 
белгиле эм саугъала да берил-
гендиле.

Бизни корр.



ЭРИШИУ

Номерге графикге кёре
 19.00 сагъатда къол салынады.  

20.00 сагъатда къол салыннганды 

КёрмючлеКёрмючле

Кърымда дзюдодан «Жай 

– 2014» атлы халкъла аралы 

жаш тёлю турнир ётгенди. Анга 

150-ден аслам спортчу къатыш-

хандыла. Ала онтёрт эм онжети 

жылгъа дери жыл сан категори-

ялада эришгендиле.

Бизни республикадан анда 

«алтынны» Хизир Блиев бла 

Къарачай шахарда бел бау-

ладан тутуп тутушуудан Къа-

рачай-Черкес Республиканы 

башчысыны саугъаларына тур-

нир бардырылгъанды. Анга 

СКФО-ну республикаларындан 

бла тыш къыралладан онеки 

команда къатышхандыла. 

Ызларындан 
къысха тюшюп 

Эски Черек элде жашагъан адам 

Россейни МВД-сыны «Урван» бёлю-

мюне жазгъан тарыгъыу къагъытын-

да бир ненча кюн мындан алгъа элни 

къатында  отлай тургъан ийнеги тас 

болгъаныны юсюнден билдиргенди. 

Полиция ишни къолгъа терк алгъан-

ды эм малны ким урлагъанын тох-

ташдыргъанды. Ол Эски Черек элде 

жашагъан, эндиге дери да уручулукъ 

бла сюд этилген 43-жыллыкъ кишиди.

Бусагъатда анга уголовный иш 

ачыуну юсюнден вопросха къарала 

турады. Андан сора да, ол элде башха 

да аллай  аманлыкъ ишлеге къатыш-

ханы бла  къалгъаны тинтиле турады.

Алтын  бла 
тутулгъанды

Россейни МВД-сыны «Прохладный»  

бёлюмюне ол жерли 32-жыллыкъ 

адам келип, юйюнден 20 минг сом 

багъасы алтын затлары урланнган-

ларын айтханды. Ол Прохладный ша-

харда Ворошилов орамда жашайды.

Бёлюмню оперативниклери  ише-

кликде биреуню тутхандыла. Уру-

чу  Благовещенка элде жашагъан  

33-жыллыкъ тиширыуду.

Ол этген аманлыгъын боюнуна 

алгъанды, урлагъан алтын затлары 

сыйырылгъандыла. Анга уголовный 

иш ачыуну юсюнден вопросха къа-

рала турады.
КъМР-де  МВД-ны 
пресс-службасы.

Уручулукъ

Дзюдо

Битеукоманда зачётда - экинчиле
Георгий Иванов алгъандыла. 

Астемир Кашироков экинчи 

жерге чыкъгъанды. Ёзденла-

ны Алим, Уяналаны Тимур бла 

Мамайланы Расул доммакъ 

майдалланы къытхандыла. Уя-

наланы Тимур а дагъыда кесини 

жыл сан категориясында эм гит-

че ауурлугъу болгъан спортчуча 

энчи белгиленнгенди.

Битеукоманда зачётда бизни-

киле экинчи жердедиле, аладан 

алгъа хакасиячыла барадыла, 

деп билдиргендиле КъМР-ни 

Спорт министерствосуну пресс-

службасындан.

Бизни корр.

Бет жарыкълы къайтхандыла
Къабарты-Малкъардан анда 

эришген алты спортчудан тёртю-

сю майдалла бла къайтхандыла. 

«Кюмюшню» Мокъаланы Мусса 

келтиргенди. Аслан Гоплачев, 

Расул Бжеников бла Мурзабек 

Мисостов а доммакъ призёрла 

болгъандыла. Аланы тренерле 

Гажонланы Юрий, Чотчаланы 

Элдар, Олег Тхагалегов, Замир 

Гоплачев, Хусен Тленкопачев 

юйретедиле, деп билдиргенди-

ле КъМР-ни Спорт министер-

ствосуну пресс-службасындан.

КУЛЬЧАЛАНЫ Зульфия.   

Жол

Светофорла къызыл жаннган кезиуде алайда 

тохтап тургъан водительледен ахча тилеучюле 

асламысында къаугъалы юйлени сабийлериди-

ле. Автомашинала алай кёп жюрюген жоллада 

абадан адамла ашырмай  айланнган балаланы 

жашауларына къоркъуу уллуду.

Ала авария къыйынлыкъгъа тюшмез ючюн, 

ГИБДД-ны къуллукъчулары эм акъылбалыкъ 

болмагъанланы ишлери жаны бла  служба ре-

спубликаны ара шахарларында профилактика 

мадарла этгендиле. Инспекторла водительлеге 

садакъа тилеп айланнганланы  кёбюсю сакъатла 

болмагъанларын, кеслерин мискинлеча кёргюзт-

генликге, саулукълу болгъанларыны ангылат-

хандыла. Сабийле  ахчагъа алданып, транспорт 

къыстау бара тургъанлай, аны аллына чыгъып 

къаладыла. Алай бла  кеслерине, башхалагъа 

да къоркъуу саладыла.

Профилактика мадарла бардырылгъан кюн 

жолда кетип баргъан автомашиналаны води-

тельлеринден ахча  тилеп айланнган беш сабий 

тийишли жерлеге элтилгендиле, жолоучула бла 

ол темагъа 50  ушакъ бардырылгъанды. Жолла-

Жалгъан садакъачыла

Кишев бир талай заман Ис-
панияда жашагъаны себепли 
аны арт жыллада ишлерини  
асламысында биз ол къырал-
ны табийгъатын, аны культура, 
тарых магъаналы мекямларын, 
дагъыда философия ишлерин 
кёребиз. Бу жол да алай эди. 
Аны «Къумла», «Атлантикалы 
океан», «Ким эсе да келеди», 
«Табийгъатны байрамы», «Оп-
позиция» деген композициясы 

Ол тёгерегиндеги дунияны энчи ангылайды

2-чи сентябрьде да Нальчикни 290- жыллыгъына 
жораланнган мероприятияла бардырылгъандыла. Ол 
санда белгили художник Мухадин Кишевни Акрополь 
центрде энчи кёрмючю ачылгъанды. Ары КъМР-ни 
культура министри Мухадин Кумахов, республикада 
Адамны эркинликлери жаны бла уполномоченный 
Зумакъулланы Борис, «Заман» газетни баш редактору 
Атталаны Жамал, Художниклени союзуну башчысы 
Геннадий Темирканов, дагъыда суратлау искусствогъа 
сансыз болмагъан кёп адам келген эди. 

эм башха чыгъармалары алай-
лыгъын ачыкълагъандыла. 

Художникни юсюнден айта, 
бек алгъа аны тюрсюнле бла 
уста хайырланнганын, ала 
бла «ойнагъанын» белгилерге 
керекбиз. Баям, Испанияны 
Андалузия, Гранада деген жер-
лери кёплени эслерине заман-
сыз жоюлгъан поэт, драматург 
Гарсия Лорканы келтиредиле. 
Аныча, туугъан жерин сюйген, 
аны юсюнден мудах, жарсыулу, 
алай уллу сюймеклик бла хазна 
киши айтхан болмаз. Ол къаты 
байламлыкъ назмуларында, 
статьяларында, пьесаларында 
да сезиледи. Артыкъда «Къан-
лы тоюнда». Анда болгъан къы-
зыулукъ, бушуу, ажымлы къа-

дарлы адамла, ол кеси айтханнга 
кёре, жашаудан алыннгандыла. 
Лорка ол градусну, жашауда 
чюйреликлени болмагъанча 
бийикге жетдирип, туура этгенди. 

Къабартылы художник Мухадин 
Кишевни ишлеринде Андалузия 
башхады. Ол, къызыу кюнню 
тюбюнде ариулугъуна, буруннгу 
тарыхына къууана, дагъыда мын-
да  кёп тюрлю жашырынлыкъла 
бардыла, дегенча кёрюнеди. Ол 

аны тюрсюнле бла, суратларыны 
композициялары бла кёргюз-
теди. 

Аны философия ишлери да 
къараучуда кёп тюрлю сезим  
туудурадыла. Сёз ючюн, «Мени 
жолларым», «Оппозиция» деген-
ле геометрия формалы суратла-
дыла. Биринде – къынгыр, тол-
къунла кибик ызла, экинчисинде 
уа – тогъай  ичинде къуралгъан 
спираль. Художникни жашаууну 
ал кезиую артыкъ тынчлыкълы 
болмагъанын эсгеребиз, бирин-
чиге къарай. Биреуню акъылы 
бла ыразы болмагъанны, кесини 
энчи оюму таукеллик бергенни уа 
тёгерек халда ачыкълайды автор. 

Мухадинни чыгъармалары кёп 
тюрлю бетли, формалы, темалы 

болгъанларыны юсюнден ары 
келген къонакъла да белгилеген-
диле. Ол Испанияда жашагъан-
лыкъгъа, гитче туугъан жери бла 
байламлыгъын юзмегенин, аны 
хайырындан Къабарты – Мал-
къарны юсюнден тыш къырал-
лада да билгенлерин Геннадий 
Темирканов белгилегенди. 

Мухадин Кумахов а художникни 
юй бийчеси Жаклин Диана Мосс-
ха энчи ыспас этгенди. Ол Кишев 
тынчлыкълы ишлеп турур ючюн, 
аны чыгъармачылыгъы бла бай-
ламлы кёп тюрлю жумушларын 
боюнуна алгъанын чертгенди. 

Бизни жерлешибизни ишлери 
мени жюрегимде къууанч, ыры-
зылыкъ туудурадыла, дегенди 
Зумакъулланы Борис да. Аттала-

ны Жамал а художник, дайым 
да газетни редакциясына сё-
лешип, халны, болумну, ишни 
юсюнден соргъанын, статьяла 
жибергенин да билдиргенди. 
Ол, республикагъа келсе, рай-
онлагъа, узакъ эллеге барып, 
жаш художниклеге мастер – 
классла бергенин уллу хурмет 
бла айтханды. Аны жамауат 
къуллукъчунуча ишлери жа-
ланда ыспасха тийишлидиле, 
дегенди Жамал Жабирович.

Мухадин Кишев келир жыл 
юбилейин белгилерикди. Бу 
кёрмюч аны чеклеринде къу-
ралгъанладан биринчиди. Жуу-
укъ заманда, баям, художникни 
башха чыгъармаларын да кёр-
люкбюз. 

Миллет музейде уа эрттеден 
тёреге айланнган кюз артында 
къуралыучу художниклени от-
чёт кёрмючлери ачылгъанды. 
Хар замандача, анда къараучу  
аслам эди. Ол мында тагъыл-
гъан живописьге, графикагъа, 
скульптуралагъа, къол устала-
ны ишлерине да сюйюп къа-
рагъанды. Кёпле уа Мухадин 
Кишевни кёрмючюнден келген 
эдиле бери.

Республиканы битеу да ху-
дожниклерини чыгъармалары 
бир жерге жыйылгъан экспо-
зициялада жаш авторланы ат-
лары иги кесек болгъаны къуу-

Суратчыларыбызны чыгъармаларына 
жер-жерде сейир уллуду

андырады. Бу жол да ол эсленмей 
къалмагъанды. Алайлыгъ-
ын тамата коллегалары да 
белгилегендиле. Геннадий 
Темирканов билдиргеннге 
кёре уа, бир талай автор-
ну ишлерин Волгоградда 
болгъан кёрмючге ашыр-
гъандыла. Музейдегиле да 
жууукъ заманда Северная 
Осетиягъа кетерикдиле. 
Бу шарт бизни художникле 
тохтамай ишлеп тургъан-
ларын, мындан тышында 
выставкалагъа да тири къа-
тышханларын ачыкълайды. 

Аланы дайым да кёл-

лендирген, илхам берген да 
табийгъатды, сюймекликди, 
ариулукъду. Барын да кёребиз 
мында. Тиширыула бояуланы 
артыкъда жарыкъларын хайыр-
ланнганчадыла. Аланы натюр-
мортлары, живопись ишлери 
да уллу сезим бла этилгендиле. 
Баям, андан айтхан эди, кёр-
мючню ача, къол уста Александр 
Пазов суратлау искусствода 
тиширыула оза баргъанчады, эр 
кишиле аладан юлгю алыргъа 
керекдиле, деп.

Эр кишилени чыгъармалары 
бир кесек тарых жанына, фило-
софиягъа тарта эселе да, ала да 
эсде кеслерича къаладыла. Тау 
башла, гюлле, сабийле, жаныу-
арла, бурунгу элле, эски Нальчик 
– бары да туугъан жерибизни, 
авторланы анга энчи кёз къарам-
ларын ачыкълайдыла. 

Сёзсюз, усталаны ишлери 

къараучуда энчи сейир  тууду-
рады. Михаил Тхакумашевни 
скульптуралары, Герман Паш-
товну графикасы, Баккуланы 
Владимирни, Занкишиланы 
Ибрагимни, Акъкъызланы Си-
яраны, Ахматланы Леуанны, 
Болатланы Людмиланы, Миха-
ил Горловну, Анатолий Конинни, 
Залимхан Индрисовну ишлерин 
башхала бла жангылыр амал 
жокъду. Ала битеу да республи-
када суратлау искусствону ви-
зиткалары болуп тагъыладыла. 
Мухадин Кумахов, хар къайда 
болса да, музейлеге барып, 
художниклени чыгъармалары 
бла танышханын, алай, биз-
деча, бир фахмулу, бир бирге 
ушамагъан устала кёп жерде 
жокъдула, деп бошдан белги-
лемеген эди. 

Дагъыда кёрмючню сыйы 
ары къатышхан художниклени 

санларына, усталыкъла-
рына кёре кётюрюлгенден 
сора да, аны  ачылыууна 
кимле къатышханына кёре 
да болады. Бу жол Мил-
лет музейге узакъ жерле-
де, шахарлада уруннган 
жерлешлерибиз иш этип 
келгенча эдиле. Мухадин 
Кишев, Герман Паштов, Ха-
мит Савкуев анга энчи къу-
уат, магъана бергендиле. 

САРАКККУЛАНЫ Асият.
Суратланы автор 

алгъанды.

да, орамлада сабийлени къоркъуусузлукълары 

ючюн атала, анала эм ГИБДД-ны къуллукъчулары 

жууаплыдыла. Аны унутургъа жарамайды.

КъМР-де МВД-ны ГИБДД-сыны 

управлениясыны пресс-службасы.

Кюз  да келди. Алай эсе да – 
къайгъы этмегиз – къысха  кён-
чеклени бла билексиз жыйрыкъ-
ланы шкафлагъа сугъаргъа керек 
тюйюлдю. Синоптикле айтханнга 
кёре, бу регионда жашагъанлагъа 
эм къонакълагъа табийгъат кеси 
саугъа этип бергенча жылы бол-
лукъдула келе тургъан эки ыйыкъ.

-Ачыкъ эм исси кюнле боллукъ-
дула, артыкъда кюндюз. Хауа 25-
30 градусха дери жылынырыкъды 
регионда. Кечелеледе уа сал-
къыныракъ боллукъду -+15-+18 
градус. Бир-бир жерледе жауунла 
жауарыкъдыла.  Битеу алып айт-
сакъ, ачыкъ кюнле, хауа да жылы 

Нальчикде бешинчи сентябрьден башлап сегизине 
дери Россейни Жаш тёлю академиялы театрыны (Мо-
сква) гастрольлары ётерикди. 

Аланы спектакльлерини программалары:
6 – чы сентябрьде   12. 00 сагъатда – Н. Носовну 

жомагъына кёре салыннган «Незнайка – путешествен-
ник» деген  оюнну кёргюзтюрюкдю.

14.30 сагъатда – къараучуланы «Юйюр со-
луу кюнле» атлы биригиулерини чегинде оюн халда 
дерсле къураллыкъдыла, артистле бла тюбешиу да 
боллукъду.

7 -  чи сентябрьде 12.00 сагъатда – А. Афана-
сьевни чыгъармасына кёре салыннган «Бесстрашный 
барин»  деген оюну боллукъду.

8 – чи сентябрьде 19.00 сагъатда – битеу юйюр 
бла бирге къараргъа деп салыннган У. Гибсонну «Со-
творившая чудо» спектаклине чакъырабыз.

Соруулары болгъанла бу телефон номер бла сёлеш-
синле: 8(8662)44 - 22 – 10.

КъМР-ни Басма эмда асламлы 
коммуникацияла жаны бла къырал 

комитетни пресс – службасы. 

Кёрмючню Мухадин Кумахов ачханды.Кёрмючню Мухадин Кумахов ачханды.

БИЛДИРИУ БИЛДИРИУ 

Нальчикни сахнасында - Россейни 
жаш тёлю академиялы театры

Быйыл Къабарты –Мал-

къарда  отну заранындан 

беш адам ёлгендиле, он-

сегизиси уа тюрлю- тюрлю 

жарала алгъандыла.  

Озгъан айлада республи-

када 325 жерге  от тюшгенди. 

Бирси жылладача, 62 про-

цент заран жетгени жашау 

журтла бла байламлы  бол-

гъанды –деп билдиредиле 

МЧС-ни пресс- службасын-

дан. 

   Кёбюсюнде от адамланы 

уллу кёллюлюкден  тюшеди. 

Юйню ичинде жылытхан эм 

Эм женгил жорукъла 
окъуна толтурулмасала...

ХАУА

Шимал Кавказда сентябрь, жайдача, жылы боллукъду
болургъа ушайды,-дегендиле Став-
ропольдагъы гидрометеорология 
араны къуллукъчулары.

 Крайдан эсе артыкъда исси 
боллукъду Шимал Кавказны респу-
бликаларында. Сёз ючюн, Чеченде 
хауаны температурасы +30-+34 гра-
дус болуп турлукъду, кюн батхандан 
сора да -+16-+19 градус. Уллу бол-
магъан жауунла да жауарыкъдыла.

Келе тургъан жууукъ кезиуде 
Дагъыстанда да исси боллукъду. 
Мында кюндюз хауа 30-33 градусха 
дери жылынырыкъды, кече уа исси-
лик 17-19 градусха дери тюшерикди. 
Каспий тенгизни жагъасындагъы 
республикада кюзню биринчи кюн-

леринде сакъ  жауунла жауаргъа 
боллукъдула, энди келлик ыйыкъны 
ортасында уа, метеорологла айт-
ханларына кёре, жылы боллукъду.

Къабарты-Малкъарны кёгюн да 
булутла басарыкъдыла, мында 
да, кёпге созулмазлыкъ жауунла 
жауарыкъдыла, хауа  кюндюз 26-
30 градусха дери жылынырыкъды, 
кече уа хауа 15-17 градусха дери  
тюшерикди.

Шимал Осетияда да хауа болум-
ла тюз алачадыла – кюндюз хауа 
27-30 градусха дери жылынырыкъ-
ды, кече уа  хауаны температурасы 
15-18 градус боллукъду.

Къарачай-Черкесде жууукъ ке-

зиуде хауа 25-29 градусха дери 
жылынырыкъды, кече ол кёрюм-
дю 14-17 боллукъду. Келе тур-
гъан ыйыкъда Къарачай-Черкес 
Республикада жауунчукъла да 
жауарыкъдыла.

Ингушетияда хауа болумла да  
аллайладыла – асламысында 
ачыкъ жылы кюнле боллукъдула, 
хауа кюндюз 27-30 градусха дери 
жылынырыкъды, кече хауаны жы-
лылыгъы 14-17 градус боллукъду, 
бир-бир жерледе жауунла жауар-
гъа боллукъдула.

«Комсомольская правда» 
газетден. 

Мухадин Кишев бла Жаклин Диана Мосс.Мухадин Кишев бла Жаклин Диана Мосс.

Гуданаланы Борисни иши.Гуданаланы Борисни иши.

башха кёп тюрлю техниканы 

токдан чыгъармай кетедиле.  

Жарсыугъа, бу ишде къор-

къуусузлукъну  жорукъларын 

сакълауда  сабийле бла бирге  

уллуланы да кёбюсю билмей-

диле. 

Юйден чыгъардан алгъа  

ток эм газ ызлагъа къошул-

гъан затлагъа энчи эс бу-

рургъа керекди. Адам кесин 

хатадан сакъларча эм бош  

мадарланы окъуна этерге 

борчлуду, деп билдиредиле 

башда сагъынылгъан ведом-

ствода. 

ОТ


